تھرڈ مِل انسٹیٹیوٹ
منادی کا بَیج
یِسُوعؔ نے پاس آ کر اُن سے باتیں کِیں اور کہا کہ آسمان اور زمِین کا کُل اِختِیار مُجھے دِیا گیا ہے۔  پس تُم جا کر سب قَوموں کو شاگِرد بناؤ اور اُن کو باپ اور بیٹے اور رُوحُ القُدس کے نام سے بپتِسمہ دو۔  اور اُن کو یہ تعلِیم دو کہ اُن سب باتوں پر عمل کریں جِن کا مَیں نے تُم کو حُکم دِیا اور دیکھو مَیں دُنیا کے آخِر تک ہمیشہ تُمہارے ساتھ ہُوں۔
متی 28 :  18 - 20
بیج کی تفصیل
متی کی انجیل میں، یہ وہ آخری الفاظ ہیں جو یسوع نے آسمان پر اٹھائے جانے سے پہلے کہے۔ تصور کریں کہ اگر آپ کو اپنی زندگی میں  یہ موقع ملے کہ آپ اپنے قریبی لوگوں سے آخری بار بات کریں، تو آپ کیا کہیں گے؟ یہ باتیں موسم، ملازمت یا پسندیدہ  کرکٹ ٹیم کے اسکور کے بارے میں نہیں ہوں گی۔ یہ آپ کے دِل کی باتیں ہوں گی ۔ یہی معاملہ یسوع کے ساتھ بھی تھا۔ اُس نے وہ باتیں کیں جِن کا سُننا شاگردوں کے لئے انتہائی  اہم تھا۔ شاگرد بنانا یسوع کا دِلی مقصد تھا۔ یسوع کا مشن اور سب سے بڑی خواہش آسمان کی بادشاہی کی خوشخبری کو پھیلانا اور شاگرد بنانا تھی۔ شاگرد بنانے کا پہلا قدم انجیل  کی  خوشخبری سنانا ہے۔ اس بَیج میں آپ اس بات پر گفتگو کریں گے کہ آپ کی  اپنی زندگی کے تناظر میں خوشخبری سنانے کا کیا مطلب ہے اور اسے کس طرح سنایا جائے۔ اس کے علاوہ، آپ کو یہ موقع بھی ملے گا کہ آپ کسی ایسے شخص کے ساتھ اپنی گواہی (ایمان کا تجربہ) شیئر کریں جو خداوند کو نہیں جانتا۔

بَیج کے عناصر
• 	خوشخبری پیش کرنا — آپ یہ جانیں گے کہ انجیل خوشخبری کی پیشکش میں کن عناصر کا شامل ہونا ضروری ہے۔
• 	ذاتی گواہی — آپ یہ سیکھیں گے کہ اپنی ذاتی گواہی کو خوشخبری سنانے کے لیے کس طرح استعمال کیا جا سکتا ہے۔
• 	خوشخبری سنانے کا تجربہ — آپ اپنی تیار کردہ خوشخبری کو کسی شخص کے ساتھ شیئر کریں گے۔

تبادلہِ خیال کے موضوعات
1. 	اپنے الفاظ میں اس سوال کا جواب دیں: خوشخبری کیا ہے؟ اپنے گروپ میں اس جواب پر گفتگو کریں۔
2. 	آپ کے ملک میں خوشخبری سنانے کا عمل کیسا   ہے؟ اسے کس نظر سے دیکھا جاتا ہے؟ آپ کے ملک میں خوشخبری سنانے کا عمومی طریقہ کیا ہے؟
3. 	خوشخبری کی پیشکش میں کن بنیادی عناصر کا شامل ہونا ضروری ہے؟ ایک فہرست بنائیں۔ پھر کوشش کریں کہ اسے چھ یا کم نکات تک محدود کر دیں۔
4. 	آپ کے ملک میں خوشخبری سنانے کا سب سے مؤثر طریقہ کیا ہے؟ کیاانجیل  اجنبی لوگوں سے شیئرکی جاتی ہے یا ان لوگوں کے ساتھ، جن سے آپ کا پہلے سے تعلق ہے؟
5. 	آپ کسی ایسے شخص کے ساتھ خوشخبری کس طرح شیئر کرتے ہیں جسے آپ جانتے ہیں؟ اور جسے آپ نہیں جانتے، اُس کے ساتھ کس طرح شیئر کرتے ہیں ؟
6. 	کیا آپ کے ملک میں انجیل کی  خوشخبری سنانا خطرناک ہے؟ یہ بات دوسروں کے ساتھ خوشخبری شیئر کرنے کے طریقے پر کس طرح اثر انداز ہوتی ہے؟

ذاتی گواہی
ہر شخص کے پاس ایک کہانی یا ذاتی گواہی ہوتی ہے کہ ا ُس نے کس طرح یسوع مسیح کو اپنا نجات دہندہ قبول کیا۔ آپ کی گواہی ایک مؤثر گواہی ہے جسے آپ کسی بھی وقت استعمال کر کے کسی دوسرے کی زندگی بدل  سکتے ہیں۔ سوچیں کہ آپ کس طرح یسوع کے پاس آئے۔ آپ ایک مختصر گواہی تیار کریں گے جو تقریباً تین منٹ پر مشتمل ہو اور جسے آپ دوسروں کے ساتھ شیئر کر سکیں۔
اپنی گواہی تیار کرتے وقت ان   تین مراحل پر غور کریں جن سے آپ کو مدد مل سکے گی:
مرحلہ 1: یسوع کو جاننے سے پہلے آپ کی زندگی کیسی تھی، اور اِس کا اُس شخص کے ساتھ کیا  تعلق بن سکتا ہے، جس سے آپ بات کر رہے ہیں ؟
مرحلہ 2: وہ   کیا حالات تھے جن میں آپ نے یسوع کے بارے میں جانا اور اس پر ایمان لائے؟ وہ کیا چیز تھی جس نے آپ کو دکھایا کہ انجیل کی خوشخبری سچی ہے؟
مرحلہ 3: یسوع پر ایمان لانے کے بعد آپ کی زندگی میں ایسی  کیا تبدیلی آئی جسے دیکھ کر کوئی دوسرا بھی تبدیل ہونا چاہے؟

عمل کی دعوت
1. 	اپنی گواہی لکھیں، اسے یاد کریں اور اپنے ٹرینر اور گروپ کے دیگر افراد کے ساتھ شیئر کریں۔
2. 	اپنی گواہی کسی ایسے شخص کے ساتھ شیئر کریں جو مسیحی نہ ہو۔
3. 	اپنے ٹرینر اور گروپ کے ساتھ اس تجربے پر گفتگو کریں۔ کیا ٹھیک تھا؟کِس چیز کو مزید بہتر کیا جا سکتا ہے؟

بَیج کےلئے اہلیت:
یہ بیج تھرڈ مل انسٹیٹیوٹ کی طرف سے فاؤنڈیشنز سرٹیفکیٹ کے ایک حصے کے طور پر اس وقت دیا جائے گا جب طالب علم "عمل کی دعوت"  کو کامیابی سے مکمل کرلے گا، اور بیج کے عناصر کے مطابق اور کورس میں زیرِ بحث موضوعات کی روشنی میں اس کی تکمیل کرلے گا۔
